
 U povodu jubileja Stotinu godina Privredne 
komore Sarajeva, 20. maja 2010. godine u amfi teatru 
Unitica održana je Svečana akademija kojoj su prisus-
tvovali brojni privrednici i gosti iz Austrije, Hrvatske, 
Slovenije i Srbije. 
 Prisutnima su se obratili član Predsjedništva 
BiH gosp. Željko Komšić, predsjedavajući Skupštine 
Kantona Sarajevo gosp. Denis Zvizdić i u ime 
domaćina, predsjednik Komore gosp. Kemal Grebo. 
 Cijelo stoljeće Privredna komora Sarajeva 
bila je važan partner državnim organima u kreiranju 
privrednog ambijenta i stvaranju što povoljnijih uvjeta 
za poslovanje kompanija.
 Tokom ovog perioda Komora je davala veliki 
doprinos kako kroz podršku privrednicima u obavl-
janju tekućih poslova tako i ukupnom privrednom i 
društvenom razvoju, ne samo Sarajeva nego i šireg 
područja.
 Član Predsjedništva BiH gosp. Željko Komšić, 
uz iskrene čestitke Privednoj komori Kantona Saraje-
vo, posebno je istakao u svom govoru da veliku ulogu 
privrednih komora, pored ostalog, vidi i u podizanju 
konkurentske sposobnosti kompanija kako bi se one 
što bolje pozicionirale na tržištu EU. 
 Kako je rekao, Privredna komora Kantona Sa-
rajevo, svjesna ove činjenice, vrši stalno prilagođavanje 
metoda i sadržaja rada kako bi uspješno odgovorila 
zahtjevima koje pred nju postavljaju njeni članovi. 
Naravno, tu svoju ulogu komore ne mogu ostvariti 

bez intenzivne saradnje sa nadležnim državnim or-
ganima, kakva je praksa u većini razvijenih zemalja 
tržišne privrede.
 O značaju i ulozi Komore govorio je i pred-
sjednik Skupštine KS gosp. Denis Zvizdić, uz poruku 
da komorski sistem treba očuvati i jačati njegovu 
ulogu, a naročito u pravcu saradnje sa državnim org-
anima. 
 Kroz stručnu službu i organe Komore prošli 
su mnogi društveni planovi, razvojni projekti, privred-
ni zakoni, rezolucije, a stavovi i prijedlozi Komore su 
uzimani ozbiljno u razmatranje kod usvajanja konačnih 
rješenja. 
 Kako je kazao predsjednik Komore gosp. Ke-
mal Grebo, nakon svih ovih stotinu turbulentnih go-
dina, Privredna komora Kantona Sarajevo je opstala i 
ostala vjerna svojim članovima, te dokazala da je njen 
doprinos razvoju privrede i ukupnom društvenom 
razvoju Sarajeva, KS i BiH bio izuzetno značajan.

ZNAK PRIVREDNE KOMORE KANTONA SARAJEVO

 Povodom jubileja posebno priznanje ”Znak 
Privredne komore Kantona Sarajevo” dodijeljen je 
partnerskim privrednim komorama Austrije, Za-
greba, Ljubljane i Beograda, za doprinos u razvoju 
međukomorske saradnje i unapređenje spoljnotrgov-
inske razmjene BiH sa ovim zemljama.
 ”Znak PKKS” uručen je i predstavnicima 

Svečana akademija povodom jubileja 

Stotinu godina privredne 
Komore Sarajeva

privrednih društava koja su dala izuzetan doprinos 
radu i djelovanju Komore tokom stoljeća: Sarajevska 
pivara, Željeznice Federacije Bosne i Hercegovine, 
Fabrika duhana Sarajevo, Hotel Europa, Klas, Elek-
troprivreda BiH, BH Pošta, BH Telecom, GRAS, 
Vodovod i Kanalizacija, Hoteli Ilidža, Poljoprivredno 
dobro Butmir, Tvornica čarapa „Ključ”.
 U ime privrednih komora koje su dobile 
priznanja zahvalio se gosp. Zoran Milošević, predsjed-
nik Skupštine Privredne komore Beograda, a u ime 
privrednih kompanija Nedžad Rešidbegović, direktor 
BH Telecoma. 
 Istaknuto je da i pored toga što se trenut-
no bori za opstanak, zbog loše fi nansijske situacije, 
Privredna komora Kantona Sarajevo danas, pred-
stavlja modernu, dobro organizovanu nevladinu i 
nezavisnu asocijaciju privrede sa misijom da daje 
podršku razvoju biznisa pružanjem kvalitetnih usluga 
članovima Komore i drugim subjektima i razvija part-
nerske odnose sa državnim organima s ciljem izgrad-
nje povoljnog privrednog ambijenta. 
 Da bi trajno ostala zabilježena aktivnost 
Komore tokom stoljeća Privredna komora Kan-
tona Sarajevo izdala je monografi ju ”Stotinu godina 
Privredne komore Sarajeva” u kojoj je dat histori-
jsko-monografski prikaz svih značajnijih aktivnosti i 
događaja, a koja je ujedno bila i prigodan poklon svim 
gostima akademije. 
 Ovom prilikom emitovan je i kratki fi lm o 
Komori po scenariju Valerijana Žuje, a u produkci-
ji Flash-a iz Sarajeva. U muzičkom dijelu programa 
nastupila je sopranistica Lejla Jusić i ženski vokalni 
ansambl “Allegro”.
 Na kraju svečanosti upriličen je prigodan kok-
tel za sve prisutne. 

 Privredna komora Kantona Sarajevo je u po-
vodu obilježavanja stote obljetnice postojanja i djelo-
vanja sarajevske komorske asocijacije, izdala pub-
likaciju „Stotinu godina Privredne komore Sarajeva, 
historijsko-monografski prikaz“. Monografi ju su 5. 
maja 2010. godine predstavili u ime izdavača gosp. 
Kemal Grebo, predsjednik Komore i autor jednog 
dijela teksta, gosp. Valerijan Žujo, jedan od autora, te 
recenzenti dr. Jozo Sović i gosp. Salko Selimović. 
 U fotomonografi ji je po prvi put privrednoj i 
društvenoj javnosti, cjelovito predstavljena uspostava 
komorskog sistema, razvojni put Privredne komore 
u Sarajevu, njeno djelovanje i njen uticaj na uku-
pni ekonomski napredak Sarajeva i Bosne i Herce-
govine. 
 „Ovom monografi jom želimo ostaviti te-
meljit i pouzdan trag o djelovanju, ulozi i značaju 
Privredne komore Sarajeva u izgradnji sarajevske 
i bosanskohercegovačke privrede i razvoju uvijek 
naprednijih oblika poslovanja, tokom stotinu protek-
lih godina“, kazao je gosp. Kemal Grebo.
 Pozitivno naslijeđe rada i djelovanja institu-
cionaliziranog sistema komorskih asocijacija i njihovo 
stogodišnje aktivno sudjelovanje u privrednom raz-
vitku, izgradnji sistema i donošenju mjera ekonom-
ske politike, danas baštini, ne samo Privredna komo-
ra Kantona Sarajevo, nego i ukupna mreža komora 

i privrednih udruženja u Bosni i 
Hercegovini.
 Kako je istaknuto, komora 
je prvorazredan faktor razvoja i 
nezamjenjivo mjesto dogovora 
privrednika o unapređenju us-
lova za efi kasnije privređivanje 
i povećanje konkurentnosti nji-
hovih kompanija. 
 »Obilje podataka, ilustracija 
i fotosa ukomponovanih u ovu 
knjigu svjedoče o prohujalome 
vremenu i civilizacijskome naporu 
žitelja BiH, naporu ugrađenom u 
ekonomski i socijalni razvoj ove 
zemlje«, kazao je gosp. Sović. 
 Iz Komore poručuju da ova 
knjiga pripada svima onima koji su 
doprinijeli radu i razvoju Privredne 
komore u Sarajevu, a prije svega 

privrednicima, koji su je razvijali i očuvali kroz teška 
i turbulentna vremena i vjeruju da će tako ostati i 
ubuduće.

Privredna komora Kantona Sarajevo predstavila monografi ju 

Historijsko-monografski prikaz 
djelovanja Komore, 1909-2009.

Tradicija poslovnog udruživanja
Povijesno iskustvo kazuje, da su komore, kao oblik 
udruživanja privrednika, posebno trgovaca, bankara i 
zanatlija, bile od velikog značaja za ukupan društveno-
ekonomski razvoj svake zemlje. Ovakva udruženja u 
Evropi javljaju se polovinom desetog stoljeća nove 
ere, a određene oblike takvog udruživanja, poznav-
ala je i antika. To se u prvom redu odnosi na Rim-
sko Carstvo, ogromnu državu utemeljenu na pravu. 
Udruženja označena kao collegia opifi cum, osnivana 
su sa zadaćom da štite interese udruženih zanatlija i 
trgovaca. Naši krajevi su, od vremena pada većeg di-
jela Balkanskog poluostrva pod rimsku vlast, uključeni 
u veoma razuđen sistem društvenih i ekonomskih 
odnosa ogromne i dobro uređene države. 
 Naime, u zbirkama naših i inozemnih muzeja, 
nalaze se brojni materijalni dokazi intenzivne zanatske 
djelatnosti, razvijenog saobraćaja, te robno-novčanih 
odnosa, što podrazumijeva postojanje collegia opifi -
cum i kod nas.
 Sarajevskim poljem vodio je jedan od 
najvažnijih rimskih drumova, koji je povezivao pro-
vincije, Dalmaciju i Panoniju.
 Iz srednjovjekovnog razdoblja, također je 
očuvano puno dokaza snažne privredne i trgovačke 
aktivnosti, ali ne i nedvosmislenih znakova udruživanja 
trgovaca i obrtnika na teritoriji sadašnje Bosne i Her-
cegovine. U tom periodu nastale su širom Evrope ce-
hovske zajednice.
 U balkanskim zemljama pod osmanskom 
vlašću, udruženja trgovaca i zanatlija, poznata su kao 
esnafi . 

 Na vrhuncu razvoja, trgovačko i zanatsko Sa-
rajevo imalo je sedamdesetak obrta organiziranih u 
dobro uređene esnafe, koji su funkcionirali na temelju 
statuta i razuđenog moralnog i poslovnog kodeksa.. 
O snazi nekadašnje sarajevske esnafske republike, go-
vori i činjenica, da je ona proizvodila više od četiri 
stotine različitih predmeta i trgovala diljem prostra-
nog carstva, te sa važnim susjednim centrima kao što 
su: Beč, Trst, Dubrovnik, Solun, Ankona i dr...
 Za povijest sarajevske i bosanskohercegova-
čke trgovine i obrta, od velike je važnosti činjenica, 
da su esnafi  stoljećima djelovali, kao odlično organizi-
rane i krajnje efi kasne asocijacije. 
 Ove činjenice nepobitno govore da je u ne-
kim oblicima komorsko djelovanje na ovim prosto-
rima bilo prisutno mnogo ranije od vremena kojeg mi 
danas računamo kao početak nastanka komora u BiH 
i Sarajevu.  
 Prve ideje o osnivanju savremenog udruženja 
trgovaca i zanatlija, javljaju se u Sarajevu, početkom 
osamdesetih godina 19. stoljeća odmah nakon stabi-
liziranja austrougarske okupacione vlasti. 
 S ciljem unapređenja vlastitih poslova, sara-
jevski trgovci su 1906. godine osnovali Trgovačko 
društvo. Ova asocijacija je uskoro imala više od četiri 
stotine članova. 
 Krupan preokret u položaju Bosne i Herce-
govine u okvirima Austro-Ugarske, nastupio je 7. ok-
tobra 1908. godine. Tog dana, objavljen je akt cara 
i kralja Franje Josipa I, kojim se okupirano područje 

Stoljetna opstojnost komorskog sistema
- Partner za sva vremena -

priključuje Monarhiji. 
 Smatrajući uspostavljeni državno-pravni od-
nos trajnim, Austro-Ugarska je donijela planove o 
krupnim infrastrukturnim i drugim investicijama. 
Predviđeno je uvođenje normalnog željezničkog ko-
losijeka, unapređenje industrijske proizvodnje, podi-
zanje nove velike bolnice u Sarajevu, podizanje repr-
ezentativnih zdanja Zemaljskog muzeja, Glavne pošte, 
Pravosudne palate, Palate Sabora...
 Ostvarenje ovog posljednjeg projekta omeo 
je početak Prvog svjetskog rata.

Osnivanje komore u Sarajevu
 1909. godine

 Izbori za Trgovačku i obrtničku komoru za 
Bosnu i Hercegovinu organizirani su 20. januara 
1909. godine. I to je bio znak izvjesnog osamostalji-
vanja domaćih trgovačkih i obrtničkih krugova. Is-
tina, tek 14. septembra te godine održana je prva, 
konstituirajuća, skupština Komore, a poslovanje i 
organizacija administracije povjerena je austrijskom 
čovjeku u punom smislu te riječi, pravnom savjetniku 
Bečke trgovačke i obrtničke komore, dr. Hermannu 
Sauteru. Sauter je bio angažiran sedam mjeseci i za 
to vrijeme, osim tekućih poslova, sačinio detaljan 
izvještaj Predsjedništvu Bečke komore o privred-
nim prilikama u Bosni i Hercegovini. Imajući na umu 
važnost predmeta, sa izvještajem su upoznati pred-
sjednik austrijske vlade i šefovi odgovarajućih vladinih 
resora.
 Za predsjednika Komore izabran je bankar 
Nikola Berković, za potpredsjednika, Ješua D. Salom, 

također bankar, te Ahmetaga Ramić, kazandžija. 
 Među prvim zadacima ove asocijacije, bilo 
je osnivanje obrtnog katastra. Osnivanje katastra 
izvršeno je u skladu sa odredbama Zakona o Komori, 
te sa funkcioniranjem Ureda za registraciju zaštitnih 
maraka i upravljanjem propisanom arhivom zaštitnih 
maraka i mustri. Komora je ovu dužnost počela obav-
ljati 25. jula 1911. godine. 
 O temeljitosti, ozbiljnosti i stručnosti s ko-
jom su sarajevski i bosanskohercegovački privred-
nici pristupili organiziranju rada Komore i njenom 
aktivnom odnosu prema ekonomskim tokovima, 
te donošenju zakona i propisa, zorno pokazuju ak-
tivnosti kojima je dat prioritet, kao što su: obrazo-
vanje i stručno usavršavanje, uređenje kafedžijskog 
obrta, upotreba kantara i kantar-terezije u javnom 
prometu, a predložena je i zakonska osnova za 

donošenje mjeničnog  zakona.
 Propast Austro-Ugarske i nastanak Kraljevine 
Srba, Hrvata i Slovenaca, donio je velike promjene u 
svim oblastima života. Ipak, očuvan je kontinuitet rada 
i Trgovačko-obrtničke komore i pored niza teškoća 
da se komora konstituiše tokom ratnih i poslijeratnih 
zbivanja. 
 Za razliku od gašenja većine 
bosanskohercegovačkih državnih i javnih institucija iz 
vremena austrougarske uprave, Trgovinsko-obrtnička 
komora za BiH u Kraljevini SHS/Jugoslaviji nastavlja 
djelovanje do 1932. godine, odnosno do formiranja 
industrijskih i zanatskih komora u Sarajevu i Banjoj 
Luci.
 Te godine izvršena je tranzicija i utemeljen 
novi model komorskog sistema sa mrežom banovin-
skih trgovinsko-industrijskih i zanatskih komora.
 Na temelju člana 393. i 394. Zakona o radn-
jama, Ministarski savjet Kraljevine donio je u avgustu 
1932. posebnu Uredbu o trgovinskim industrijskim 
i zanatskim komorama. Nakon donošenja Uredbe o 
komorama, otvoren je postupak formiranja po dvije 
banovinske komore i to: trgovinsko-industrijske sa 
sjedištem u Sarajevu i Banjoj Luci, te zanatske, takođe, 
u Sarajevu i Banjoj Luci, koje su zamijenile dotadašnju 
Trgovačku i obrtničku komoru za BiH.
 Za banovinske komore, koje po svom teritori-
jalnom obuhvatu i sadržaju rada pripadaju modelu re-
gionalnih asocijacija, propisano je da pod trgovinsko-
industrijske komore potpada trgovina i novčarstvo, 
ugostiteljstvo, pomorstvo, riječno brodarstvo i 
saobraćaj, te industrija i brodogradnja, rudarstvo i 
topioničarstvo. Oblast zanatstva sa svim strukama je 

data u nadležnost zanatskih komora. Članstvo u ko-
morama bilo je obavezno za sva privredna društva.
 U međuvremenu počinje Drugi Svjetski rat 
kojim je obuhvaćen i prostor BiH.
 U novonastalom okruženju, za trgovinsko-
industrijske i zanatske komore u Sarajevu i Banjoj 
Luci, ali i privredu okupiranog prostora Bosne i Her-
cegovine, nastaje težak i složen ratni period koji traje 
do maja 1945. godine, odnosno do poraza fašističkog 
režima i oslobođenja BiH i drugih krajeva nove Jugo-
slavije od okupacionih snaga. 
 Odmah po oslobođenju Sarajeva, već 15. ap-
rila 1945. sastaju se članovi Udruženja industrijalaca 
u Sarajevu. Trgovinsko-industrijska komora Sarajevo 
u poratnoj godini nastojala je svoju aktivnost djelot-
vorno usmjeriti na rad privrednih udruženja, ali i na 
obnavljanje industrijskih i drugih preduzeća.
 Prvi propis u formi rješenja kojim se Zanatska 
komora u Sarajevu preimenuje u „Zanatsku komoru 
za Bosnu i Hercegovinu“ nova vlast donijela je 25. 
aprila 1946. Područje njenog djelovanja je historijski 
teritorij NRBiH.
 Drugi propis o spajanju područja trgovinsko-
industrijskih komora Bosne i Herecegovine, donesen 
je 23.12.1946. godine. Propisom je ustanovljeno da 
Trgovinsko-industrijska komora u Sarajevu postaje 
Trgovinsko-industrijska komora za Bosnu i Herce-
govinu, čije se djelovanje proteže na područje cijele 
NRBiH. Istom Uredbom (član 3.) ukinuta je Trgov-
insko-industrijska komora Banjoj Luci nad kojom 
je provedena likvidacija. Imovinu, prava i obaveze 
Banjalučke komore preuzela je Trgovinsko-industri-
jska komora za Bosnu i Herecegovinu.

 Donošenjem propisa o us-
postavi Zanatske komore za BiH 
i Trgovinsko-industrijske komore 
za BiH, te imenovanjem organa, u 
NRBiH je konstituisan jedinstven 
komorski sistem za cijelo njeno 
područje.

Polovinom 1948. godine u Sarajevu je formirana i is-
postava Trgovinske komore FNRJ. Zadatak Trgov-
inske komore Jugoslavije u BiH svodio se na regis-
traciju izvoznika, izdavanje dokumenata iz oblasti 
vanjske trgovine, unapređenje privredne propagande 
i dr. Neposredno ili istovremeno sa organiziranjem 
ispostave Trgovinske komore FNRJ u Sarajevu, Vlada 
NRBiH donijela je Uredbu o ukidanju Trgovinske 
i industrijske komore za BiH u Sarajevu, sreskih i 
gradskih privrednih udruženja trgovaca, kao i drugih 
privrednih udruženja. Trgovinsko-industrijska komo-
ra za BiH stavljena je u likvidaciju, a njena imovina 
oduzeta i preimenovana u „opštenarodnu imovinu“.
 Nakon skoro dvije godine od ukidanja i 
prestanka rada Trgovinsko-industrijske komore za 
BiH, donijeto je Rješenje o ukidanju i Zanatske ko-
more za Bosnu i Hercegovinu u Sarajevu, te sreskih i 
gradskih prinudnih udruženja zanatlija.
 Vlada NRBiH je sa Rješenjem o ukidanju 
Zanatske komore za BiH istovremeno donijela Up-
utstvo o zanatskim komorama, izboru i radu njihovih 
prvih skupština.
 Uputstvom je uspostavljen novi sistem i mreža 
zanatskih komora u BiH. Mrežu zanatskih komora uz 
zanatsku komoru Narodne Republike Bosne i Her-
cegovine NRBiH, činio je veći broj sreskih zanatskih 
komora, među kojima su Sreska zanatska komora Sa-
rajevo i Gradska zanatska komora Sarajevo.
 Od 1950. na području BiH formiraju se stru-
kovne privredne komore: zanatska, trgovinska, ugos-
titeljska, poljoprivredna, komora za industriju, ru-
darstvo i saobraćaj itd.
 Time je zaokružen model sa brojem od pet 
strukovnih komora na nivou BiH i mrežom od po 
četiri strukovne komore u tadašnjim sjedištima sr-
ezova. 
 U strukovnim privrednim komorama je bilo 
obavezno članstvo kako na nivou NRBiH, tako i u 
pripadajućim sreskim komorama. Jedini izuzetak slo-
bodnog članstva bio je u Komori za industriju, ru-
darstvo, građevinarstvo i saobraćaj NRBiH.
 U vremenu 1950/1962. Sarajevo je imalo više 
promjena u uspostavi, organizaciji i djelovanju stru-
kovnih privrednih komora za područje sreza/grada 
koje se tokom označenog perioda mijenjalo.
 Njihova je uloga bila da pružaju stručnu 
pomoć i da podstiču svoje članove – preduzeća da 
blagovremeno donose planove razvoja, ali i da organ-
ima za planiranje i drugim organima sreza/grada Sara-
jeva prenesu zahtjeve i prijedloge privrede vezane za 
društvene planove i mjere ekonomske politike kojim 
se obezbjeđuju uslovi privređivanja i investiranja u 
privredi.

 
Misija sarajevskih strukovnih privrednih komora 
završena je na prelazu 1961/1962. i to u fazi uspona 
ukupnog društveno-ekonomskog razvoja grada/sre-
za/regije Sarajeva, kada reformski ekonomski procesi 
u osnovi poprimaju karakteristike relativno uspješne 
faze razvoja. 
 Početak većih promjena u sistemu bh. ko-
morske organizacije i njihove misije u privredi, na-
kon 10-togodišnjeg funkcionisanja strukovnih ko-
mora, utemeljen je donošenjem saveznog Zakona o 
udruživanju i poslovnoj saradnji u privredi (2.7.1960.) 
a nešto kasnije i Zakona o obrazovanju jedinstvenih 
privrednih komora (29.5.1962.).
 Na temelju saveznog zakona, u BiH je us-
postavljen sistem i mreža jedinstvenih privrednih 
komora za nivo republike odnosno srezova koja će, 
uz neke naknadne unutrašnje teritorijalne promjene 
(smanjenje broja srezova i njihovo ukidanje), ostati 
na snazi do 1990., kada je utemeljen tržišni model od 
sedam privrednih komora regija i Privredna komora 
BiH.
 Zakonom o obrazovanju jedinstvenih privred-
nih komora (»Službeni list FNRJ«, broj 22/62, od 30. 
maja 1962. godine), utvrđeno je da se dosadašnje ko-
more i savezi komora iz oblasti privrede i zadružni 
savezi, osnovani za teritoriju Federacije, narodnih 
republika ili za područje srezova, spajaju u Saveznu 

privrednu komoru, republičke privredne komore, 
odnosno sreske privredne komore. 
 Prema tome, sa stupanjem na snagu tog za-
kona, prestale su funkcionisati strukovne komore za 
pojedine grane ili oblasti privrede i ustupile su mjesto 
privrednoj komori kao cjelini. Analogno tome, sa 
danom 26. decembra 1962. godine, konstituisana je 
Privredna komora Sreza Sarajevo, na čelu koje se nal-
azio predsjednik Komore, Danilo Štaka, potpredsjed-
nik Ratko Radulović i sekretar Komore Hakija Muftić. 
Formirana Komora pokrivala je područje bivšeg Sr-
eza Sarajevo, i egzistirala je do 1963. godine.
 Te godine izvršene su administrativno up-
ravne promjene, tj. došlo je do spajanja sarajevskog, 
goraždanskog i zeničkog sreza, a paralelno s tim i 
do spajanja postojećih sreskih privrednih komora u 
jedinstvenu Privrednu komoru Sreza sa sjedištem u 
Sarajevu. Konstituirajuća sjednica Privredne komore 
Sreza Sarajevo obavljena je u martu mjesecu 1963. 
godine, na kojoj su izabrani organi Komore i us-
vojena pravila o organizaciji rada Komore. Osnivanje 
Privredne komore Sreza Sarajevo pada u periodu 
kada je privreda bila veoma usitnjena i nedovoljno 
razvijena za intenzivniji način privređivanja. 
 Godine 1965. provedena je prva privredna 
reforma, koja je predstavljala skup mjera društva kao 
cjeline vezanih za obezbjeđivanje povoljnih uslova za 
intenziviranje privređivanja, efi kasniji i racionalniji raz-
voj privrede i svih društveno-ekonomskih kretanja.
 Privredna komora kao asocijacija privrede se 
aktivno uključila u procese za sprovođenje reforme 
privrednog sistema. Neposredni zadaci odnosili su se 
na izvršenje preračuna svih efekata i ocjena promjena 
u privrednom sistemu, te na rezultate poslovanja i 
položaj preduzeća.
 Drugo, veoma aktualno pitanje koje proizlazi 

i koje se proteže u cijelom 
periodu provođenja re-
forme jeste uspostavljanje 
neposrednijih dugoročnijih 
odnosa između proizvodnih 
i prometnih organizacija.

Zlatno doba 
Period od 1962. do 1972. 
godine ostaće u historiji 
kao još jedna od uspješnijih 
decenija za Sarajevo, pa 
i za BiH u 20. stoljeću, 
posebno kada je riječ o: 
pozitivnim privrednim pro-
cesima, početku izgradnje i 
integraciji moderne indus-

trije i drugih kapaciteta, otvaranju razvoja naučno-
istaživačkih i konstrukcionih kapaciteta, počecima 
primjene modernih tehnologija, širem izlasku na re-
gionalna svjetska tržišta, utemeljenju i razvoju kapac-
iteta obrazovanja, posebno širenja mreže srednjih i 
visokih škola i dr.
 Radi se o vremenskoj sekvenci u kojoj su 
nastavljeni procesi integracija u privredi. Realizovana 
su ili su pripremani projekti stvaranja korporacijsko-
kombinatskih sistema, čija će snaga u sektoru metal-
ske, mašinske, automobilske/motorne, drvne, preh-
rambeno-poljoprivredne i druge industrije, građenja i 
transporta Sarajeva ostaviti pečat uspješnih poslovnih 
kolektiva kao što su: Energoinvest, Unis, Famos, 
Šipad, Upi, Unioninvest, Hidrogradnja, Vranica, Cen-
trotrans i drugi. 
 Integracioni procesi okrupnjavanja preduzeća, 
odnosno privrednih organizacija, započeti polovinom 
pete decenije, nastavljeni i u šestoj i narednim de-
cenijama isteklog stoljeća na području grada Sarajeva 
i šire, rezultirali su novom organizacionom struktur-
om privrede i pojavom velikih privrednih sistema, po 
čemu se između ostalog Sarajevo prepoznavalo. 

 Glavnina inicijative za okrupnjavanje privred-
nih organizacija tekla je putem komore i to na bazi 
prethodnog detaljnijeg sagledavanja svih relevantnih i 
ekonomski opravdanih prednosti. 
 Pored toga, Komora je programirala i realizov-
ala proces permanentnog obrazovanja i usavršavanja 
radnika svih profi la uz rad, obezbjeđivala dopunsko 
stručno osposobljavanje i usavršavanje rukovodnog  
kadra, s obzirom na njihov veliki uticaj na uspjeh 
poslovanja preduzeća. 
 U maju 1972. godine donosi se novi Zakon o 
privrednim komorama (“Sl. list SRBiH”, br.16 ), kojim 
se obrazuje Privredna komora BiH, za teritoriju Re-
publike, i osnovne privredne komore, za područja 
više opština.
 Na osnovu tog Zakona obrazovana je Os-
novna privredna komora Sarajevo, sa sjedištem u Sa-
rajevu, koja je djelovala na početku na području 24 
opštine, a kasnije na području 26 opština (10 gradskih 
i 16 vangradskih).
 U novembru 1990. godine (Sl. novine SRBiH 
br. 33), usvojen je novi Zakon o privrednim komora-
ma u BiH kojim je obrazovana Privredna komora BiH 
i sedam regionalnih privrednih komora (Banja Luka, 
Bihać, Doboj, Mostar, Sarajevo, Tuzla i Zenica). Na 
osnovu tog zakona obrazovana je Privredna komora 
regije Sarajevo, sa istim područjem djelovanja kao i 
do tada. Međutim, pored promjene naziva, mnogo 
značajnije promjene nastaju  u metodu i sadržaju rada 
Komore. Novim Zakonom o privrednim komorama 
željele su se postići promjene u smislu stvaranja 
osnove za prelazak na način i sadržaj rada privred-
nih komora koji će biti primjeren tržišnim uvjetima 
privređivanja. 
 Period od 1991. godine smatra se prekret-
nicom u dotadašnjem načinu vođenja dogovorne 
ekonomije i prelaska na tržišni način privređivanja, a 
vremenski se poklapa i sa izborom Ante Markovića 
za predjednika Saveznog Izvršnog Vijeća. 
 To je period kada se na prostoru bivše Ju-
goslavije napuštaju elementi dogovorne ekonomije 
(tržišno-planske privrede), a država donosi novi za-
kon o preduzećima koji uvodi dioničarska društva 
kao osnovni oblik organizacije privrede. Donosi se 
novi Zakon o preduzećima i novi Zakon o komor-
skom sistemu u BiH, te komore dobijaju novu znatno 
složeniju ulogu kao asocijacija privrede.
 Stoga Privredna komora regije Sarajevo 
usmjerava svoju aktivnost i prilagođava svoju orga-
nizaciju novom modelu djelovanja. Međutim, događaji 
koji su slijedili, a naročito agresija na BiH, prekinuli 
su ovu aktivnost Komore, ali će se ona intenzivno 
nastaviti u postratnom periodu, tj. od 1995. godine.    

Ratna razaranja

 U cijelom ratnom periodu Komora je radi-
la, funkcionisali su organi Komore izuzev Skupštine, 
obzirom da je tokom agresije veliki dio predstavnika 
napustio Skupštinu Komore. Zanimljivo je da je većina 
članova Upravnog odbora ostala u Sarajevu i Komora 
je za svaku ratnu godinu imala usvojen  Program rada 
i Izvještaj o radu prethodne godine. Razumljivo je da 
Finansijski plan nije donošen jer nije bilo prihoda. 
Praktično Komora je sačuvala svoj identitet kroz stal-
nu aktivnost tokom cijelog ratnog perioda. 
 U 1995. godini Privredna komora regije Sara-
jevo je prilagodila svoje ustrojstvo, tako da je svoje 
djelovanje  teritorijalno prilagodila prostoru Sarajeva, 
iako je zadržala naziv koji je ustanovljen važećim Za-
konom o privrednim komorama. 
 Novom šemom organizacije Komore Up-
ravni odbor je preuzeo funkciju Skupštine Komore u 
prelaznom periodu do donošenja novog zakona.
 

Oporavak privrede  
i komorskog sistema

U periodu od 1995. do 2008. godine došlo je do 
krupnih promjena i progresa u organizacionom i 
kadrovskom ustrojstvu Komore. Tada su u Stručnoj 
službi Komore djelovala četiri Centra i dvije službe 
kojima su u stručnom pogledu pokriveni svi poslovi iz 
domena djelovanja Komore. Obnova ratom uništene 
i opustošene privrede Kantona Sarajevo je provođena 
u fazi tranzicije i privatizacije. Došlo je do značajnog  
prestruktuiranja privrede, a posebno unutar industrije, 
s obzirom da se metalni sektor nikada nije obnovio, a u 
međuvremenu su prehrambena, drvna i farmaceutska 
industrija preuzele primat. Industrija i građevinarstvo 
u Kantonu Sarajevo nisu više vodeće privredne 
oblasti. Njihovo mjesto zamijenile su trgovina, 
promet i komunikacije i promet nekretninama. Jedan 

broj preduzeća je obnovljen 
i privatiziran, a nastala su i 
nova preduzeća sa privatnim 
vlasništvom i značajnim udjelom 
u proizvodnji, prometu i 
zaposlenosti. 
 U to vrijeme Komora 
je davala punu podršku obnovi 
privrede upućivanjem prijedloga 
vlastima za uspostavljanje pov-
oljnijeg privrednog ambijenta. 
Istovremeno, Komora je in-
tezivno radila na uspostavljanju 
saradnje sa drugim komorama, 
kako u zemlji tako i u inostran-
stvu. Sa jednim brojem stranih 
privrednih komora sklopljeni su 
sporazumi o saradnji, a u sklopu 
njihove realizacije organizovan 
je veliki broj privrednih susreta domaćih sa stranim 
partnerima. U tim i sličnim manifestacijama Komora 
je posebno ukazivala na mogućnosti stranih ulaganja 
u privredu Kantona Sarajevo, kako bi se što brže 
obnovila privreda, otvorio veći broj radnih mjesta i 
povećao izvoz.
 Sve ove aktivnosti Komora je realizirala u 
vrlo teškim uvjetima. I pored niza drugih otežavajućih 
okolnosti za rad, Komora je u periodu 1995-2001. 
godine aktom o mobilizaciji bila izmještena iz svoje 
zgrade u devastirani prostor zgrade bivših DPO na 
Skenderiji. Godine 2001. Komora se vraća u svoju 
obnovljenu zgradu i nastavlja sa radom.  
 Parlament Federacije Bosne i Hercegovine je 
na sjednici Predstavničkog doma 8, 9. i 29. jula 1998. 
godine i na sjednici Doma naroda 30. jula 1998. go-
dine, donio novi Zakon o privrednim komorama u 
Federaciji Bosne i Hercegovine. Ovim zakonom obra-
zovana je Privredna komora Federacije Bosne i Her-
cegovine i privredne komore za područje kantona-
županija, njih deset ukupno. Prema novom zakonu 
Komora dotadašnja Privredna komora regije Sarajevo 
transformisala se u Privrednu komoru Kantona Sara-
jevo, čime je njeno teritorijalno djelovanje određeno 
granicama Kantona Sarajevo koji je defi nisan Dejton-
skim sporazumom. 
 Od toga perioda pa sve do danas Privredna 
komora Kantona Sarajevo je stalno unapređivala svo-
ju organizaciju, metod i sadržaj rada, prilagođavajući 
se savremenim standardima rada sličnih asocijacija u 
Evropi i svijetu.
 Prva je komora u Jugoistočnoj Evropi koja 
je primijenila sistem upravljanja kvalitetom u skladu 
sa ISO 9001:2000 i prva u BiH koja je primijenila 
međunarodne ISO standarde u svom radu, a maja 

2001. godine Komori je i 
zvanično uručen certifi kat od 
renomirane kuće Det Norske 
Veritas.  
 Godine 2003. Svjets-
ka banka, kao i Visoki pred-
stavnik za Bosnu i Herce-
govinu, u sklopu dokumenta 
50 ekonomskih reformi, kao 
jednu od mjera je odredio i 
ukidanje obaveznosti članstva 
u komorama.
 Uvođenjem dobro-
voljnog članstva u komorama, 
u potpunosti se mijenja kon-
cept organizacije i rada.
 Komora je još u 2003. 
godini među prvim insti-
tucijama u BiH otpočela sa 

pripremama i aktivnostima koje se odnose na ispun-
jenje zahtjeva privrednih društava za ulazak Bosne 
i Hercegovine u Evropsku uniju. U sklopu tih ak-
tivnosti učestvovala je u Projektu „PARTNERS“ koji 
je pokrenula Eurokomora 2004. godine.
 Radni tim Komore je krajem 2005. godine 
izradio dokument “Strateški plan razvoja Privredne 
komore Kantona Sarajevo” u procesu pridruživanja 
EU”. Ovaj dokument sadrži ciljeve, viziju, misiju, te 
strategiju koja će se primijeniti u ostvarenju zacrtanih 
ciljeva i na osnovu njega su inovirana razvojna doku-
menta Komore.
 Novembra 2005. godine usvojen je Kodeks 
poslovne etike kojim su ustanovljena pravila etičkog 
ponašanja članova Komore, koja će omogućiti 
poslovnim ljudima da lakše, bolje i efi kasnije posluju. 
 Na Petom kongresu svjetskih komora (5th 
World Chambers Congress) u julu 2007. godine u 
Istanbulu, na kojem je održano i „Svjetsko takmičenje 
komora” Privredna komora Kantona Sarajevo je 
osvojila prvo mjesto u kategoriji «najbolji projekat 
zemalja u razvoju», Ova nagrada je ustanovljena 
2007. godine i dodijeljena je za najuspješnije poslo-
vanje u posebnim uvjetima i specifi čnom poslovnom 
okruženju. 
 Od novembra 2007. do marta 2010. godine 
Komora je realizovala projekat „Razvoj i unapređenje 
konkurentnosti malih i srednjih preduzeća na polju 
povećanja energetske efi kasnosti” koji je fi nansirala 
Evropska komisija i jedna je od prvih institucija u 
BiH koja je shvatila potrebu reagovanja na globalne 
klimatske promjene i u tom kontekstu zahtjev za 
povećanje energetske efi kasnosti.

Privredne komore
u Federaciji BiH danas

 Nakon svih ovih stotinu godina, Privredna 
komora Kantona Sarajevo je dokazala da je njen do-
prinos razvoju Sarajeva i Bosne i Hercegovine bio 
izuzetno značajan.
 Danas je u Komoru učlanjeno preko 250 
dobrovoljnih članova među kojima su najistaknutije 
kompanije, čiji značaj prevazilazi granice Kantona, pa 
i BiH i koje čine preko 60% ekonomske snage Kan-
tona Sarajevo.  U organima i tijelima Komore aktivno 
sudjeluje preko 250 predstavnika članova Komore, 
ali i drugih institucija, od kojih treba spomenuti Aka-
demiju nauka i umjetnosti BiH i Univerzitet u Sara-
jevu iz čijih redova je konstituisan Savjet Komore 
koji broji 15 članova. 
 I pored toga što se trenutno bori za op-
stanak, Privredna komora Kantona Sarajevo danas je 
moderna, dobro organizovana nevladina i nezavisna 
asocijacija privrede sa misijom, da daje podršku raz-
voju biznisa pružanjem kvalitetnih usluga članovima 
i drugim subjektima i razvija partnerske odnose 

sa  državnim organima s ciljem izgradnje povoljnog 
privrednog ambijenta. 
 Naime, od uvođenja dobrovoljnog članstva 
2004. godine, Privredna komora Kantona Sara-
jevo stalno se suočava sa teškoćama u fi nansiranju 
i djeluje u veoma teškim uvjetima i to u situaciji 
kada je najpotrebnija svojim članovima-privrednim 
društvima, u podršci ublažavanja posljedica svjetske 
ekonomske krize i teške recesije. Komora je u više 
navrata upućivala apel Vladi Federacije BiH da se 
iznađu odgovarajuća zakonska rješenja, kako bi se 
sačuvalo i povećalo članstvo Komore i osiguralo fi -
nansiranje rada Komore.
 Nažalost, značaj Komore je od sadašnjih 
vlasti u FBiH pogrešno shvaćen i njena uloga je mar-
ginalizirana za razliku od drugih strukovnih komora 
koje su također zakonom formirane u FBiH, kao i 
komora u okruženju. 
 No, i pored toga Privredna komora Kantona 
Sarajevo je mjesto gdje se privrednici dogovaraju 
o unapređenju uvjeta za efi kasnije privređivanje i 
povećanje konkurentske sposobnosti njihovih kom-
panija na putu Bosne i Hercegovine za ulazak u 
članstvo Evropske unije.

Privredna komora Kantona Sarajevo ovom prilikom zahvaljuje svim kompanijama koje su kroz 
proteklih stotinu godina bile članovi Komore i njihovim predstavnicima koji su radili u organima 
Komore, rukovodstvima i svim zaposlenicima u Komori, organima vlasti koji su davali potporu 
njenom radu, poslovnim partnerima, privrednim komorama u zemlji i inostranstvu sa kojima je 
Komora sarađivala i medijima koji su vjerno pratili rad i o tome obavještavali javnost, te svima 
onima koji su na bilo koji način doprinijeli uspješnom radu Komore u posljednjih stotinu godina. 

Partnerske komore

Priznanja partnerskim komorama dodijeljena su za do-
prinos razvoju međukomorske saradnje i unapređenju 
spoljno-trgovinske razmjene BiH sa zemljama partner-
skih komora.

PRIVREDNA KOMORA AUSTRIJE
PRIVREDNA KOMORA ZAGREBA

OBMOČNA ZBORNICA LJUBLJANE
PRIVREDNA KOMORA BEOGRADA

Kompanije 

Odlukom Upravnog odbora Privredne komore Kantona 
Sarajevo, posebno priznanje „Znak Privredne komore 
Kantona Sarajevo” dodijeljeno je privrednim društvima 
koja su čitav vijek uz Komoru i koji su dali izuzetan dopri-
nos razvoju privrede Sarajeva i BiH.

SARAJEVSKA PIVARA d.d.

Otvaranje Sarajevske pivare 24. maja 1864. godine sma-
tra se prvim, industrijskim pogonom u BiH.
 Bila je jedini evropski proizvođač piva koja je 
imala kontinuiranu proizvodnju u vrijeme Otomanske im-
perije i Austro-Ugarske monarhije.
 U sadašnjoj djelatnosti Sarajevske pivare zastu-
pljena je proizvodnja: piva, mineralne vode i bezalkohol-
nih pića. Svoje proizvode izvoze na tržište EU, Australije, 
Amerike, Kuvajta i Libije. Zapošljavaju preko 580 rad-
nika.

J.P. ŽELJEZNICE FEDERACIJE BiH

Prva pruga u Bosni i Hercegovini puštena je u saobraćaj 
24. decembra 1872. godine. Bila je to pruga normal-
nog kolosjeka od Banje Luke do Dobrljina (101,6 km), 
izgrađena kao dio Carigradske magistrale koja je, prema 
planovima Turske, trebala povezati Carigrad sa Bečom.
 U ovom trenutku Željeznice Federacije BiH nas-
tavljaju sa rekonstrukcijom, elektrifi kacijom i modern-
izacijom niza pruga na ključnim relacijama, a obnavljaju 
se i mobilni kapaciteti.

FABRIKA DUHANA SARAJEVO d.d.

Fabrika duhana Sarajevo osnovana je 1880., kao jedno 

od prva četiri industrijska preduzeća u Bosni i Hercegovi-
ni. Sa proizvodnjom cigareta započelo se krajem 1882. 
Vrhunskim kvalitetom svojih proizvoda, ovaj industrijski 
kolektiv bilježi konstantan rast, potvrđujući se kao jedan 
od najjačih poslovnih sistema u Bosni i Hercegovini. 
 Današnju paletu proizvoda čini 13 brandova. 
Najstariji i najprodavaniji brand, Drina, uspješno ulazi u 
127. godinu postojanja. Svaki brand je pažljivo stvaran i 
za svaki je razvijena specifi čna komunikacijska strategija, 
tako da danas možemo sa sigurnošću govoriti o visokom 
stupnju prepoznatljivosti brandova Fabrike duhana Sara-
jevo.

EUROPA d.d. 

Hotel Evropa, podignut 1882. godine, na razmeđi ori-
jentalnog i evropskog Sarajeva, udahnuo je sve najljepše 
osobine jednog i drugog. Smješten u samom srcu grada, 
samo par koraka od turističkog starog jezgra, ova austro-
ugarska građevina plijeni svojim raskošnim izgledom.
 Danas, nakon 128 godina tradicije, Hotel Eu-
rope je uređen po vrhunskim ugostiteljskim standardima. 
Široku ponudu čini 160 luksuzno opremljenih soba, 11 
apartmana, četiri kongresne sale, itd.

KLAS d.d. SARAJEVO

Godine 1902. započeta je izgradnja budućeg temelja 
prehrambene industrije u Sarajevu – Paromlina, po 
kojem je i ulica u kojoj se danas nalazi „Klas” dobila ima 
„Paromlinska”.
 Sa tradicijom dugom 108 godina, “Klas” d.d. 
Sarajevo vodeći je bh. proizvođač u mlinsko-pekarskoj 
djelatnosti, te među vodećim proizvođačima konditorskih 
proizvoda i tjestenina u BiH i regionu. 

J.P. ELEKTROPRIVREDA BiH d.d. 

Prva električna rasvjeta u Bosni i Hercegovini 1888. go-
dine u Zenici i izgradnja prve javne termoelektrane 1895. 
godine u Sarajevu znače početak komercijalne elektri-
fi kacije i obilježavaju dva historijski značajna momenta 
proizvodnje električne energije na našim prostorima.
 Tokom 2009. godine završeni su svi poslovi oko 
uvezivanja sedam rudnika iz Federacije u Koncern Elek-
troprivreda BiH koji je zaživio sa početkom ove godine-
Danas je to porodica sa 16.000 zaposlenih.

Dobitnici priznanja 
„Znak Privredne komore KS“

BH POŠTA

Prva pošta (telegrafska stanica) ustanovljena je u Sara-
jevu 1864. godine u privatnoj kući (zgrada kod Konaka). 
Početkom 1911. godine, ugledni austrougarski arhitekta 
Josip Vancaš, projektira veleljepno zdanje Glavne pošte, 
koja je svečano otvorena 18. maja 1913. godine.
 Funkcija BH Pošte je uvijek bila prijenos vijesti 
različitim putevima i načinima, a kao takva ostala je 
nepromijenjena kroz sve razvojne periode društva. 
 JP BH Pošta d.o.o. Sarajevo je kompanija koja 
svoju djelatnost ostvaruje putem sedam centara, 293 
poštanske jedinice i 2.372 uposlenika.
 Od 2001. godine Javno preduzeće PTT saobraćaja 
BiH je reorganizovano i formirana su dva nova pravna 
subjekta: JP BH Pošta i JP BH Telecom. 

BH TELECOM d.d. 

BH Telecom d.d. Sarajevo, kao dominantni i vodeći opera-
tor u Bosni i Hercegovini iz oblasti pružanja telekomu-
nikacijskih usluga, ima posebnu odgovornost da stalnim 
razvojem omogućava širenje tržišta i poboljšanje kvaliteta 
pruženih usluga.
 BH Telecom je najjače i najpouzdanije rješenje za 
ukupne komunikacijske potrebe korisnika na domaćem 
tržištu. U ovom ubrzanom pripremnom razdoblju za 
evropske integracije još jedanput se potvrđuju u ulozi 
ključnog generatora i pokretača općeg razvoja društva. 

JKP GRADSKI SAOBRAĆAJ SARAJEVO

Preduzeće GRAS djeluje punih 125 godina. Njegova duga 
historija predstavlja jedan od pokazatelja rasta i razvoja 
Sarajeva. Sarajevo je prvo na Balkanu imalo tramvaj. 
 GRAS je, prateći razvoj Grada, izrastao u snažni 
javni servis sa skoro 400 vozila, od tramvaja, nazvanih 
žilom kucavicom grada, preko autobusa i trolejbusa do 
minibusa. U 2009. godini, GRAS je prevezao više od sto 
miliona putnika na ukupno 97 linija, pri čemu su vozila 
preduzeća prevalila 14,4 miliona kilometara. 

 KJKP VODOVOD I KANALIZACIJA 
SARAJEVO

Sarajevo je imalo vodovod još u XV stoljeću. U novijoj 
historiji ono je poznato po hladnoj i pitkoj vodi. Godine 
1866. izgrađen je posljednji turski vodovod, a 1890. 
godine dovršena je izgradnja Mošćanice, prvog moder-
nog vodovoda. U septembru 1960. godine u Sarajevu je 
završen idejni projekat rekonstrukcije i proširenja Sara-

jevskog vodovoda. Dvije godine kasnije u svim kućama 
i fabrikama i na svakom mjestu gdje grad živi, potekla 
je voda. Tadašnji rekord ljudi koji su doveli gradu vodu 
možda će biti zaboravljen, ali će trajno ostati njihov pok-
lon gradu.
 Danas vodovodni sistem opskrbljuje oko 400.000 
stanovnika Sarajeva. Dužina primarne i sekundarne 
vodovodne mreže iznosi oko 1.064 km, te oko 475 km 
priključne mreže. 

HBRD HOTELI ILIDŽA d.d. 

Uronjen u smirujuće zelenilo velikog ilidžanskog parka i 
spomenika netaknute prirode Vrela Bosne na izvorištu 
ljekovite sumporne, termomineralne vode nastao je kom-
pleks „Hoteli Ilidža“.
 I danas u podnožju Igmana u srcu Ilidže žive u 
raskošnom sjaju „Hoteli Ilidža“. Kompleks sačinjava pet 
hotela: „Terme“, „Hercegovina”, „Austria“, „Hungary“, 
„Bosna“. Tu su još i hotelsko-apartmansko naselje „Oaza“ 
u čijem se okviru nalazi i Autokamp, te „Restoran Labud“ 
na Vrelu Bosne.

K.J.P. POLJOPRIVREDNO 
DOBRO BUTMIR

KJP „Poljoprivredno dobro Butmir” osnovano je 1893. go-
dine na lokalitetu Butmira.
 Osnovna djelatnost preduzeća je primarna poljo-
privredna prozvodnja. 
 Sanirajući ratom uništene kapacitete, uz en-
tuzijazam rukovodstva i svih zaposlenih, „Poljoprivredno 
dobro Butmir” danas prozvodi preko 3.000 000 litara 
mlijeka godišnje. Farma sa najvećim brojem grla u BiH 
primjenjuje savremenu tehnologiju u proizvodnji i dostigli 
su evropski nivo u toj proizvodnji.

TVORNICA ČARAPA „KLJUČ” 

Kada je Avram Levi Sadić, 25. jula 1896. dobio obrtnicu od 
Okružnog suda u Sarajevu za proizvodnju čarapa, taj dan 
uzima se kao dan osnivanja Tvornice čarapa  „Ključ”.
 Tvornica je neprekidno radila u cijelom proteklom 
periodu, u početku kao zanatska i manufakturna proiz-
vodnja, a kasnije od 1908. godine kao industrijska proiz-
vodnja čarapa.
 Danas je „Ključ” privatizirano dioničarsko društvo 
koje zapošljava 70-tak radnika, koji proizvode čarape pre-
poznatljive po kvalitetu, na posljednjoj generaciji kompjut-
erskih pletećih strojeva.

SARAJEVSKI PRIVREDNICI JAČAJU 
MEĐUSOBNU SARADNJU

S ciljem razmjene informacija o mogućnostima sa-
radnje, uspostavljanja i unapređenja poslovnih odnosa 
između privrednih društava poljoprivredno-prehrambene, 
ugostiteljsko-turističke, trgovačke djelatnosti i fi nansijskog 
sektora, u Privrednoj komori Kantona Sarajevo sredi-
nom aprila je održan radni doručak koji je okupio preko 
četrdeset privrednika.

“Komora, u skladu sa Kodeksom poslovne etike članova, 
organizuje današnji sastanak, sa željom da se privrednici 
međusobno upoznaju, uspostave čvršće veze i saradnju 
kroz dijalog i iznađu rješenja za prevazilaženje teškog eko-
nomskog položaja, kako svojih kompanija, tako i ukupne 
privrede“, kazao je Kemal Grebo, predsjednik Privredne 
komore Kantona Sarajevo.

Prema mišljenjima privrednika, recesija se najeklatantni-
je osjetila u domaćoj privredi kroz smanjivanje obima 
kreditiranja, pad cijena izvoznih roba i potražnje za njom, 
odnosno smanjen obim izvoznih ugovora, pad doznaka iz 
inostranstva, kao i pad inostranih ulaganja, odnosno, sve 
niži nivo zainteresiranosti stranih ulagača za investiranje 
vlastitog kapitala, po njihovom viđenju, u rizični poslovni 
prostor.

Ovo je drugi u nizu radnih doručaka koji se planiraju or-
ganizirati u Komori po različitim oblastima privređivanja.

TEHERAN ZAINTERESIRAN 
ZA ULAGANJA U KS

U okviru svoje posjete Bosni i Hercegovini i njenom 
glavnom gradu članovi delegacije iz Irana gosp. Hedaya-
tollah Rezaei i gosp. Hassan Nasirian, predstavnici Ko-
more za trgovinu, industriju i rudarstvo Teheran, po-
sjetili su krajem aprila 2010. godine Privrednu komoru 
Kantona Sarajevo. Ove komore već nekoliko godina 
imaju potpisan memorandum o razumijevanju koji im 
omogućava razvoj korisne saradnje između fi rmi Sa-
rajeva i Teherana iz oblasti trgovine, investicija i niza 
drugih djelatnosti. U razgovoru sa predsjednikom Ko-
more gosp. Kemalom Grebom i njegovim saradnicima 
razmatrane su konkretne aktivnosti koje će se poduzi-
mati u narednom periodu s ciljem jačanja međusobne 
saradnje. 

Ovaj susret iskorišten je za razmjenu informacija 
o nacionalnim privredama i izvoznim mogućnostima. 
Kao interesantna polja, na kojima je moguće ostvariti 
čvršću kooperaciju, istaknuti su prehrambena industri-
ja, drvna industrija, turizam i metalni sektor. Gosti su 
izrazili veliko interesovanje za domaće projekte, koje 
je ukratko prezentirao gosp. Grebo, iz različitih grana 
privrede i obećali da će po povratku u Iran aktivno ra-
diti na iznalaženju mogućnosti njihove realizacije zajed-
no sa privrednicima Irana i iste objaviti na web-stranici 
Komore Teheran. 

TURSKE PODUZETNIKE 

ZANIMA BH TURIZAM

Počasni konzul Republike Turske u BiH gospodin Ke-
mal Baysak i predsjednik Udruženja zanatlija Republike 
Turske gospodin Mahmut Celikus posjetili su 7. apri-
la 2010. godine Privrednu komoru Kantona Sarajevo 
gdje su sa predsjednikom Komore Kemalom Grebom 
i njegovim saradnicima razgovarali o budućim oblicima 
međusobne saradnje. 

Gospodin Celikus je iskazao veliki interes za ulaganja u 
privredu KS. Turski privrednici posebno su zainteresova-
ni za ulaganja u proizvodnju pvc stolarije, kao i za ulaganja 
u oblasti turizma. Ovom prilikom su g. Celikusu ugovo-
reni sastanci sa vlasnicima pojedinih sarajevskih hotela.

PREZENTACIJE TURISTIČKIH 
POTENCIJALA U SARAJEVU, 

ULCINJU I BUDVI 

Na poziv Privredne komore Crne Gore, delegacija 
Privredne komore Kantona Sarajevo, koju je predvodio 
predsjednik g. Kemal Grebo boravila je sredinom maja 
2010. godine u Podgorici, Ulcinju i Budvi. U delegaciji 
je bio i ministar privrede Kantona Sarajevo g. Abid 
Šarić, predstavnici turističke zajednice KS i predsjednik 
Asocijacije turističkih agencija BiH g. Zoran Bibanović. 
Razgovorima u Privrednoj komori CG je prisustvovao i 
ambasador BiH u CG g. Branimir Jukić.

Kroz konstruktivan dijalog razmijenjene su 

informacije o mogućnostima unapređenja saradnje i 
izgradnje nove zajedničke strategije razvoja turističkog 
povezivanja uspostavljanjem novih oblika između 
partnera dvije zemlje. Posebno je razgovarano o 
povezivanju turističkih destinacija Kantona Sarajevo i 
Crne Gore. Tom prilikom, konstatovano je da bi bilo 
dobro da se sačini Studija razvoja turističkih destinacija, 
gdje bi Crna Gora i Kanton Sarajevo trebali da budu 
nosioci buduće saradnje u oblasti turizma u regionu i 
ponudi zajedničkog turističkog proizvoda. 

Nakon prezentacije bh. turističkih potencijala u 
hotelima "Ulcinjska rivijera" u Ulcinju, i "Splendid" 
u Budvi", dogovoreno je da se na jesen organizuju 
prezentacije turističkih mogućnosti dvije zemlje u 
Sarajevu, Ulcinju i Budvi za narednu turističku sezonu. 

Također, ovom prilikom, posebno su istaknute 
veoma povoljne cijene za boravak u Ulcinju i okolini u 
ljetnoj sezoni ove godine, a predstavnici iz Budve iskazali 
su posebnu zainteresiranost za učešće u programskim 
aktivnostima Sarajevo Film Festivala.

POSJETA DELEGACIJE 
PRIVREDNIKA CRNE GORE

Delegacija biznismena i predstavnika Privredne 
komore Crne Gore, na čelu sa predsjednikom ove 
asocijacije gosp. Velimirom Mijuškovićem posjetila je 
Privrednu komoru Kantona Sarajevo. U razgovorima su 
pored predsjednika Komore i jednog broja privrednika 
učestvovali i ambasador Crne Gore u BiH gosp. Ramiz 
Bašić i ministar privrede KS gosp. Abid Šarić.

S obzirom na nedovoljno razvijene ukupne 
ekonomske odnose i slabo pokretanje međusobnih 
investicija, danas su posebno razmatrane mogućnosti 
uspostavljanja viših i raznovrsnijih oblika poslovne 
saradnje sa privrednicima Kantona Sarajevo. 

Prisutni su se složili da su pripreme obje zemlje 
za ulazak u Evropsku uniju i zajedničko djelovanje u 
okviru CEFTA sporazuma putokazi za unapređenje 
međusobnih odnosa, a posebno su razmatrane 
mogućnosti pokretanja zajedničkih projekata iz oblasti 
turizma, infrastrukturnog sektora, građevinarstva, 
prehrambene industrije i projekata koje fi nansira EU. 

„Ostvarivanje saradnje na projektima u infrastrukturi 
i energetskom sektoru koje i Bosna i Hercegovina i 
Crna Gora spremaju realizirati u narednom periodu je 
odlična šansa za obje strane da ublaže posljedice svjetske 
ekonomske krize i iskoriste zajedničke potencijale“, 
kazao je gosp. Grebo.

Ukupna robna razmjena privrede Kantona Sarajevo sa 
partnerima iz CG u prošloj godini iznosila je 40 miliona 
eura i predstavlja svega 2% ukupne robne razmjene 
koju je privreda KS ostvarila sa inostranstvom. 

Na kraju je dogovorena uzvratna posjeta delegacije 
iz Sarajeva.

BOSNA I HERCEGOVINA 
Zakon o izmjenama Zakona  o klasifi kaciji djelatnosti u Bosni i Hercegovini («Sl. • 
glasnik BiH», broj 32/10)
Zakon o izmjenama i dopunama Zakona o komunikacijama  («Sl. glasnik BiH», • 
broj 32/10)
Zakon o duhanu Bosne i Hercegovine («Sl. glasnik BiH», broj 32/10)• 
Odluka o izmjenama i dopunama Odluke o Sl. glasnik BiH», broj 16/10 )• 
Pravilnik o izmjenama Pravilnika o sulovima uvoza i provoza živih životinja, • 
proizvoda životinjskog porijekla, veterinarskih lijekova, stočne hrane i otpadaka 
životinjskog porijekla u Bosnu i Hercegovinu («Sl. glasnik BiH», broj 38/10)
Pravilnik o izmjenama Pravilnika o uvjetima i postupku izdavanja licenci za • 
obavljanje međunarodnog cestovnog prijevoza putnika, tereta i opasnih materija 
(«Sl. glasnik BiH», broj 40/10)
Uputa  sprovođenju nadzora  nad pravnim i fi zičkim licem kojem je izdata � 
isprava ili koje je registrirano za obavljanje vanjskotrgovinskog prometa roba 
sa kontrolnih lista. («Sl. glasnik BiH», broj 28/10 )

FEDERACIJA BIH
Zakon o rudarstvu  Federacije Bosne i Hercegovine («Sl. novine FBiH», broj � 
26/10)
Odluka o odobrenju Pravilnika o dodjeli prava na korištenje prekograničnih � 
prijenosnih kapaciteta («Sl. novine FBiH», broj 20/10)
Uputstvo o izmjenama i dopunama Uputstva za ostvarenje novčanih podrški u � 
primarnoj poljoprivrednoh proizvodnji («Sl. novine FBiH», broj 21/10)
Lista certifi ciranih trenera medijacije («Sl. novine FBiH», broj 20/10)� 

KANTON SARAJEVO
Uredba o izmjenama i dopunama Uredbe o obrazovanju i vođenju knjiga � 
položenih ugovora («Sl. novine Kantona Sarajevo», broj 7/10)

USPJEŠNA RECERTIFIKACIJSKA PROVJERA I 
USKLAĐENOSTI U SKLADU SA STANDARDOM 

ISO 9001:2008

U Privrednoj komori Kantona Sarajevo  22. 
aprila 2010. godine uspješno je provedena 
recertifi kacija sistema upravljanja kvalitetom po 
novoj izmijenjenoj međunarodnoj normi ISO 
9001:2008. Provjeru je izvršila certifi kacijska 
kuća Det Norske Veritas.

U izvještajima lead auditora ocijenjeno je da 
je Komora dostigla visok stepen implementacije 
i zahtjeva standarda, kao i da je uspješno 
provela sve usklađenosti prema izmjenama ISO 
9001:2008 normi.

Komora je uspostavila sistem upravljanja kvalitetom još 2001. godine i 
njegovom primjenom u pružanju usluga svojim članovima, predstavljanju 
njihovih interesa prema državnim organima i domaćim i stranim partnerima, 
dostigla je organizaciju i rad modernih komora u svijetu. 

Primjena ovog standarda u poslovanju zahtijeva stalna poboljšanja efektivnosti 
sistema putem primjene politike i ciljeva kvaliteta, rezultata audita, analize 
podataka, preispitivanja sistema upravljanja kvalitetom od rukovodstva, kao i 
provođenja korektivnih i preventivnih mjera. 

Za tri godine slijedi nova recertifi kacija. 



Centar za edukaciju i informatičke poslove Privredne komore Kantona Sarajevo

Seminari u 2010. godini

JUNI
NLP - Practitioner I dio 
Radionica: Učinkovito poslovno pregovaranje
NLP - Practitioner II dio 

SEPTEMBAR
Seminar: Standard ISO u zdravstvu
NLP- Praktičar III dio obuke
Seminar: Brzo čitanje

OKTOBAR
Seminar: Osnove CRM-Napredna strategija upravljanja
NLP- Praktičar IV dio obuke

NOVEMBAR 
Javni nastup i odnosi sa medijima I dio
Wingwave coach
Javni nastup i odnosi sa medijima II dio 

DECEMBAR
NLP- Praktičar VI dio obuke
Pregovaračke taktike

Pozivamo privrednike da prisustvuju edukacijama u Komori! 
Detaljnije informacije o aktuelnim edukacijama i programu edukacije možete dobiti na telefone 
Centra za edukaciju i informatičke poslove: 250-117, 250-116, 250-107, 250-106 ili na web-stranici 
Komore: www.pksa.com.ba

Obilježavanje jubileja Komore pomogli su:




